
Hoofstuk 35 - 'N GEESTELIKE BESKOUING EN
WAARNEMING (24.07.1840) HIM1.053

1] Kyk, Ek hou nog baie geheimenisse agter My rug en
menige woorde in My heilige Bors, vol Lewe en vol
Krag, vol Liefde, vol Barmhartigheid en vol Genade,
waarvan jy nog nooit die vaagste benul gehad het nie,
en waarvan jy sou sé: "Wat Ek nie weet nie, maak My
nie warm nie!" - O ja, dit is wel korrek en so 'n opmer-
king sou baie goed van toepassing wees op wéreldse
kennis - maar nie met betrekking tot My groot Genade
nie, waarin oneindige dinge aanwesig is vir alle
ewighede van ewighede, tot jul steeds toenemende en
groeiende voordeel, in die diepste geheimhouding.
2] O vriende, glo My, dit is Ek wat julle dit alles vertel!
En glo - selfs as die een ewigheid na die ander
verbygaan - dat julle steeds sal moet sé: "Is daar dan
nie 'n getal sé klein, selfs in die mees gebroke
hoedanigheid nie, waardeur ons ons opvatting oor
Elohim tot enige moontlike verhouding met Hom kan
bring nie?" - En daar sal 'n stem vanuit jou bors jou
antwoord, en hierdie stem sal uit My hart kom en sé:
"Daar is nie so 'n getal nie! - Altyd en vir ewig is julle
niks in al jul wysheid nie! Maar Ek is alles in almal! En
julle kan alles wees in en deur My - maar in en deur
julleself vir ewig niks!"
3] Kyk, daarom het Ek nog vele dinge om vir julle te sé,
wat Ekself van die apostels weerhou het, omdat hulle
dit nie sou kon verduur nie, aangesien hul slegs
kortstondige vrugte was, rypgemaak deur My nood-
saaklike, sigbare teenwoordigheid. Maar slegs omdat
julle sonder My sigbaarheid liefhet en glo, is julle ook
in staat om groter dinge te verduur. En so sal julle nou
weer iets ervaar wat jul gees onuitspreeklik verbaas en
verwonderd sal maak. — Daarom, let op wat Ek hier
kortliks vir julle gaan sé&, en neem dit diep ter harte!
4] Kyk, alles wat julle nog altyd gedink en gedroom
het, wat julle nou dink en droom en in die toekoms sal
dink en droom, sal nie vir ewig verlore gaan nie. Soos
dit in julle voorgekom het, netso sal jul dit eendag
getrou in sy wese weer vind en dit dadelik as jul eie
herken en daaroor juig of dit betreur. Dit was nodig
om hieraan te raak om die toekomstige nader aan jou
begrip te bring. Want hy wie nie weet en sien dat die
hele skepping in hom wentel, leef en hom deurweef
nie, kan die rede vir sy hartstogte, begeertes en
gedagtes nie begryp nie.
5] Kyk, in julle gees is die ganse wese van die onein-
digheid begrawe, en daarnaas elke enkele oneindig-
voude. Daaruit kom dit dan ook voort, dat julle
byvoorbeeld 'n tallose aantal aardes, sonne, bome,
diere, mense, ensovoorts langs mekaar kan bedink, dit
wil sé, (in julleself) in een en dieselfde verskyning,
aarde, son, boom, dier, mens, ensovoorts in oneindige
veelvoude. Want as dit nie so was nie, sou julle
spoedig aan die einde van julle denke gekom het. En
dit word op die volgende wyse gedoen, net om dit vir
julle verstandelik baie duidelik te maak:
6] As jy naamlik twee baie helder spieéls teenoor
mekaar plaas, sal die een perfek in die ander
afgebeeld word. Hierdie afbeelding word dan weer in
die eerste een weerspieél, en hierdie afbeelding word

dan weereens in die tweede een weerspieél - en so
wedersyds, A altyd in B en B in A, en natuurlik immer
voort. Dit is dieselfde met julle! Jou siel is vir die
buitewéreld so 'n spieél en jou gees (is dit) vir die
innerlike geesteswéreld. Vandaar dat alles en ieder
enkele ding oneindig-voudig in julle aanwesig is, en
vandaar ook in die gees die snelle verskyning van dit
wat hy gedink het en wat hy wou.

7] Maar julle weet dat, hoe fyner ‘n spieél gepoets is,
hoe suiwerder sal sy beeld wees. As jy nou jou siel met
nederigheid poets, sodat dit 'n volkome gelyke
oppervlak word, ontdaan van alle hoogmoedigheid, sal
jy weldra wonderlike dinge in jouself begin sien,
naamlik: Deur die siel die uiterlike vorme, en deur die
Gees vanuit My, wat 'n siel van die gees is, die volle
inhoud van elke voorwerp.

8] Laat Ek julle 'n voorbeeld gee: Wanneer jy dink aan
'n klip, 'n boom, 'n dier of wat ookal, sien jy eers die
uiterlike vorm. Maar dan sal die lig van die gees in die
siel skyn en word hierdie beeld deur en deur
verhelder. En so sal jy in staat wees om so iets deur en
deur te sien. Wanneer die spieél van die siel dan deur
die lig van die gees fyn glansend word, sal die
innerlike vorms in die siel begin weerkaats en
daardeur ook vir die verstand sigbaar word, asof jy dit
met die oog van jou liggaam sien. En as jy dan met so
iets wil praat, sal My gees in julle, waaruit alles, van
die grootste tot die kleinste, niks anders as vaste of
gestolde gedagtes wees, wat die verbeelde ding
betree en uit die oorsprong daarvan spreek.

9] Kyk, nou word aan julle o€, ore en harte geopen-
baar, hoe Adam en Abel en vele ander voorheen met
die hele skepping kon praat, en op welke wyse julle
julself ook met die geesteswéreld in verbinding kan
bring, as julle vasbeslote is.

10] Maar daarom moet jy eers jou siel "reinig" sodat
jy tot dit alles in staat word! Want daar is nog baie
dinge wat van My getuig. Maar julle is nog te dwaas en
sinloos om My Naam in die skepping raak te sien.
Daarom, slyp, stryk en reinig jou siel ywerig, en jy sal
die wéreld binnekort met heel ander oé beskou, en
nooit weer aan ‘n einde kom met My wonders nie!

11] ‘n Goeie skrifgeleerde sal egter weldra op ‘n goeie
geleé tyd en by ‘n goeie geleentheid ‘n stuk rots (of
ander natuurlike voorwerp) aan My kneg gee, en Ek
sal dit in My kneg laat spreek. En die skrifgeleerde sal
opteken wat bekend gemaak is en dit in die reine bring
as 'n goeie getuienis van hierdie Woord van My!

12] Want kyk, daar is niks daaraan, oor hoe dinge in
ruimte en tyd is nie; maar alles is daaraan, oor hoe jou
lewe is, los van beide (ruimte en tyd, dit wil sé in die
ewige wese). Met die o0é van die vlees neem julle
dinge waar buite julleself; met die oé van die siel
binne-in julle, en met die oé van die gees kyk jy vanuit
die middelpunt van dinge, en so ook van julle wese.
Maar eers deur die toetrede van My Gees word alle
dinge deur en deur in staat om te praat en deur en
deur lewend.

13] Kyk, Ek, julle heilige Vader, wys julle baie dinge!
Wees daarom ywerig in die liefde, sodat My Genade
nie agterweé bly nie! - Amen.




